
КЕРЕШ СҮЗ

Бу брошюраның максаты – көллияттә татар теле – һәм әдәбиятын укытуның сыйфатын күтәрү, татар теле һәм әдәбияты кабинетын оештыруны һәм аның укытудагы ролен күрсәтү. Татар телен һәм әдәбиятын укытуда кабинетның роле бик зур. Шуны әйтергә кирәк, көллияттә кайбер фәннәрне укытуны аерым кабинетта укытудан  башка күз алдына да китерергә мөмкин түгел. Андый фәннәр исәбенә беренче булып тел фәннәрен кертергә кирәк. Моны дәлилләп, мисаллар китерергә була, көллияттә һәм училищеларда “Татар телен укыту методикасы ” дигән методик әсбапта фәнне укытуда кулланылырга мөмкин булган күрсәтмәлелекнең 17 төре бирелгән. Алар – график таблицалар, схемалар, диаграммалар, сынлы сәнгать әсәрләре, символик күрсәтмә әсбаплар, натураль һәм экранлы әсбаплар. Бу кадәр әйберне туплау һәм тиз табып алу өчен генә дә күпме вакыт кирәк булачак. Ә инде аларны урнаштыру һәм тиз табып алу өчен уңайлыклар булдыру – бу үзе инде кабинетта алып барыла торган эшләр.
Шул ук вакытта кайбер укытучыларның класс бүлмәләренең стеналарын бизәүгә күчүләре дә сизелә. Бүлмәләрнең стеналарына картиналар, тематик монтажлар һ.б. элү ул кабинет булдыру түгел әле, ә, киресенчә, аны күргәзмә залына әйләндерү. Андый бүлмәләр укыту сыйфатын күтәрүгә түгел, ә укучыларга читенсезлекләр булдыруга китерергә мөмкин, чөнки кайбер күрсәтмәлелекләр елга бер тапкыр һәм бер дәрестә генә кулланыла. Югарыда китерелгән мисал тагын бер тапкыр укытуда кабинет системасы кирәклегенә, анда әсбапларны саклауны оештыру кирәклегенә бер этәргеч. 
Татар телен һәм әдәбиятын укытуда кабинетның кирәклеге һәм аны оештыру формалары методик журналларда күп тапкырлар урын алды. Кайберләрен санап китү урынлы булыр: “Совет мәктәбе”, №1, 1978 нче ел, Р. Габдрахмановның “Укучыларда белем алуга кызыксыну тәрбияләүдә татар әдәбияты кабинеты” дигән мәкаләсе; “Совет мәктәбе”, №8, 1978 нче ел, ТИУУ хезмәткәре З. Хәбибуллинаның “Тел һәм әдәбият кабинетларында булырга тиешле әсбаплар” методик хаты; “Мәгариф”, №6, 1992 нче ел, Н. Хөсәеновның “Татар теле, мәдәнияты һәм тарихы кабинеты” мәкаләсе. Басылып чыккан материалларны карап, анализлап чыкканнан соң шуны әйтергә була: һәр автор мәсьәләнең кайсыдыр бер ягын өстенгә куя, кабинетны шулай оештыруны кулай күрә. Мәсәлән, Башкортостан җирендә кабинет күбрәк тарихи яктан әсбапланган. Бу дөрес хәл, ләкин, минемчә, татар иленнән чит җирләргә бу кулайрак, чөнки бездә, Татарстан җирендә, укучыларга тарихи якны “Татарстан һәм татар халкы тарихы” фәнен укытучылар өйрәтә, димәк ул күбесенчә тарих фәне кабинетына кайтып кала. Шуңа күрә, югарыда әйтелгәннәрдән чыгып, татар теле һәм әдәбияты кабинетын оештыру, анда күрсәтмә әсбапларны урнаштыру һәм саклау фәннәрне укытуда алгы сафка чыга, аның укытуның сыйфатын күтәрүдә роле арта. Алда сүз шул турыда барачак.
Көллияттә туган телебезне һәм әдәбиятыбызны укытуга аеруча игьтибар таләп ителә. Үз ана телебезне саклап калуда, аны үстерүдә тиешле югарылыкта җиһазланган кабинетлар булдыру зур роль уйный.

Кабинетта халкыбыз тарихын, тормышын чагылдырган әдәби әсәрләрне тупларга кирәк. Ул студентларда белем алуга омтылыш, кызыксыну тәрбияләү һәм дәресләрдән тыш өстәмә белем бирү чарасы булып та хезмәт итсен. Әлбәттә, ул зәвык белән бизәлгән булсын. Программалар нигезендә тирәнтен уйлап эшләнгән һәм җиһазландырылган кабинетлар укыту-тәрбия эшендә һәрвакытта да үзен аклады һәм аклый да. Ул – студентларга ныклы белем, тәрбия бирүнең нигезе.

Эшне нәрсәдән башладым соң?

Иң беренче тел һәм әдәбият кабинеты җиһазлауның эш планын төзедем.
I. Оештыру эшләре
1. Кабинет документларын (кабитетның таныкламасын, эш планын, инвентарь исемлеген, укытучының үз белемен күтәрү, тел һәм әдәбият түгәрәкләре планнарын) булдыру.

2. Кабинет советын (җитәкчесе, сәркатип, рәссам, стендлар әзерләүче, китапханәче, материаллар туплаучы, экскурсовод) сайлау, эш бүлешү.

3. Кабинетны (укытучының иҗат лабораториясен) тәртипкә китерү, яңарту. Кулланма материалларны түбәндәге тәртипкә шкафларга урнаштырырга мөмкин.
	Дәүләт документлары. Татарстанның ике теллелек турындагы законы.
	Матур әдәбият буенча әсәрләр. Хрестоматияләр.
	Тәнкыйтьчеләрнең әдәбият фәне буенча мәкаләләре. Дәреслекләр. Язучылар турында хикәяләр. Әдәбият буенча тәнкыйть мәкаләләре.
	Әдәби, сынлы сәнгать һәм график күрсәтмәлелек чаралары. Язучыларның сурәтләре. Сюжетлы рәсемнәр.
	Тел белгеченең хезмәтен фәнни оештыру чаралары. Картотека. Методик кулланмалар. Басма белешмәләр. Укучыларның шәхси эшләре.
	Техник чаралар. Диафильм һәм диапозитивлар. Кодоскоп магнитофон. Проигрыватель. Телевизор. Видеоязмалар.
	Дәрестән тыш уку өчен материаллар. Китаплар. Кулъязмалар. Түгәрәк һәм әдәби кичәләр өчен материаллар. Викторина һәм олимпиада эшләре.
	Ярдәмче җайланмалар. Җиһаз. Аппаратура. Стендлар. Җайланмалар.


II. Методик эш
1. Ачык дәресләр үткәрү.

2. Дәрес һәм класстан тыш эшләрнең планнарын, эшкәртмәләрен булдыру.

3. Семинарларда, педсовет яки секция утырышларында укылган докладларны туплау.

4. Дәрес картотекаларын һәм тематик планнарны камилләштерү.
5. Көндәлек матбугатта чыккан методик материалларны туплау.

6. Татар теле һәм әдәбияты буенча куст методик берләшмәсенең эш планын төзү яки әзер планны кабинетта булдыру.
III. Сыйныфтан тыш эшләр
1. Әдәбият һәм тел түгәрәкләре эше.

2. Язучыларның юбилейларына карата әдәби газеталар чыгару.

3. “Безнең календарь” дигән стенд төзү һәм анда язучыларның туган көннәренә багышланган “Әдәби бит”не әледән-әле яңартып тору.
4. Аерым темаларга иң яхшы иншаларга конкурслар уздыру һәм нәтиҗәләргә йомгак ясау. Уңышлы язмалардан альбомнар төзү.
5. Язучылар, тел-әдәбият галимнәре, газета-журнал хезмәткәрләре белән очрашулар оештыру.

6. Әдәби кичәләр, китап укучылар конференцияләре, диспутлар үткәрү.

IV. Кабинет китапханәсе эше
1. Кабинетны яңа китаплар белән баету.

2. “Мәгариф”, “Мирас”, “Казан утлары”, “Мәйдан”, “Фән һәм мәктәп” журналларын һәм “Шәһри Чаллы”, “Республика Татарстан” газеталарын алдыру.

3. Сыйныфтан тыш уку өчен тәкъдим ителгән китапларны һәм аларның курслап төзелгән исемлеген булдыру.
4. Яңа нәшер ителгән әдәби китапларга күзәтү ясау.

5. Китап күргәзмәләре оештыру.

6. “Әдәбият-сәнгать яңалыклары” дигән стенд булдыру һәм аны әледән-әле яңартып тору.
V. Кабинет өчен күрсәтмә материаллар әзерләү
	№
	Эш төре
	Җаваплы кеше

	1.
	Кабинеттагы барлык әсбапларга һәм җиһазларга инвентаризация үткәрү.
	Кабинет җитәкчесе

	2.
	Стендлар, таблицалар ясау
	Кабинет активы

	3.
	Күрсәтмә әсбаплар, карточкалар, өләшү материаллары әзерләү.
	Кабинет активы

	4.
	Искергән материалларны, җиһазларны яңарту һәм ремонтлау
	Кабинет советы


Шушы планнан чыгып, һәр бүлеккә аерым-аерым да эш планы төзергә мөмкин, ләкин һәр очракта үтәлү вакытын һәм кем үтәргә тиешлеген конкрет күрсәтергә кирәк.

Кабинет зур һәм якты бүлмәгә урнаштырыла. Ул тел һәм әдәбият бүлекләреннән тора.

Стеналарның югары өлешендә үткәннән бүгенгәчә хронологик тәртиптә программага кертелгән татар язучыларының, аерым алганда, күренекле язучыларыбыз Кол Гали, К. Тинчурин, К. Насыйри, Г. Камал, М. Гафури, Г. Тукай, Ф. Әмирхан, Г. Ибраһимов, Г. Көләхмәтов һәм башкаларның портретлары эленгән, һәр портрет турысына аларнын, чын йөзен билгели торган, белем һәм тәрбия бирерлек канатлы сүзләр-цитаталар язылган.

Мәсәлән, “һәр бәхетне, һәр сәгадәтне, һәр котылуны бары тик гыйлем вә мәгърифәттән генә көтмәк кирәктер”(Г. Тукай)

“Мин гомерем буе...кешеләрнең

Йөрәк.тавышларын тыңладым.

Каныма манчып язган һәр җырымны

Алар теле белән җырладым”(Һ.Такташ)

Цитаталар сайлау җиңелдән түгел. Моның өчен язучының тормышын һәм иҗатын җентекләп өйрәнү, шуннан иң, кирәклесен, иң әһәмиятлесен сайлап ала белү кирәк. Әзер цитата булмаганда, язучының иҗатыннан, гомумиләштереп, үзеңә дә цитата төзергә мөмкин.

Быелгы уку елында тагын “Хәзерге татар әдәби теле”, “Татар әдәбиятының чорларга бүленеше”, “Китап ул-халык хәтере”, “Мәшһүр татар” һ.б. яңа стендлар булдырылды. Аларның бизәлешенә дә зур әһәмият бирдек.

Әдәби карта, ягъни “Язучылар Татарстан картасында” дигән стендны ясау өчен генә дә, 12 ел буена Татарстан язучыларның, фоторәсемнәрен җыярга туры килде.
Кабинетта программа нигезендә өйрәнелә торган язучыларга карата “Мәгариф” журналында һәм газеталарда басылып чыккан мәкаләләрдән аерым папкалар булдырылды. Аларның саны иллегә җитә. Татар теле һәм әдәбияты буенча материаллар, класстан тыш дәресләр өчен язучыларга һәм тарихи даталарга әдәби-музыкаль монтажлар, әдәби әсәрләргә карата тупланган иллюстрацияләр, укучыларның сөйләм телен үстерү өчен төрле картиналарның репродукцияләре, инша яздыруга, сәнгатьле уку серләренә өйрәнүгә багышланган материаллар тупланды.
Мәгълүм булганча, студентларның танып-белү эшчәнлеген активлаштыруда, гомумән, уку-укыту процессының нәтиҗәлелеген күтәрүдә техник чаралар куллану зур әһәмияткә ия.
Хәзерге вакытта күп кенә техникумнарда киноаппарат, телевизор, магнит такталар, DVD-проигрыватель, музыкаль центр, кодоскоп, эпидиаскоп, видео, тавыш язу аппаратлары кебек техник чаралар бар. Татар теле һәм әдәбияты укытучылары да аларны дәресләрдә киң кулланалар. Мин үзем дә техник чаралар белән эшләүгә зур игътибар бирәм.

Техник чаралардан файдалану
Укучылар белән сәнгатьле уку күнегүләре үткәргәндә, магнитофонның ярдәме аеруча зур. Мәсәлән, Х. Туфанның яки М. Җәлилнең шигырьләрен сәнгатьле укырга өйрәткәндә, иң элек Татарстанның атказанган артисты. Тукай премиясе лауреаты Айрат Арсланов башкаруындагы язмаларны тыңлатырга мөмкин. Башка әсәрләрне өйрәнгәндә дә, магнитофон куллану әйбәт нәтиҗә бирә. Иҗади эшләр үткәргәндә, иншалар яздырганда, укучыларның танып-белү активлыгын һәм мөстәкыйльлеген үстерү максаты белән, фәнни-популяр кинофильмнардан файдаланырга була. Башта фильм карала, аннан соң эчтәлеге буенча әңгәмә үткәрелә, язылышы читен булган сүзләр өстендә эш алып барыла һәм иншаның планы төзелә. Аннары укучылар үз фикерләрен язалар. Дәрестә техник чаралар куллану дәреснең эмоциональлеген күтәрә, әсәрне үзләштерүне җиңеләйтә. Кыскасы, дәресләрдә техник чаралардан файдалану яхшы нәтиҗә бирә, тик аларны максатка ярашлы итеп кулланырга гына кирәк.
Кабинет материалларыннан файдаланып, көллияттә татар теле атналыклары үткәрдек. Эчтәлекле һәм матур яңгырашлы әдәби-музыкаль монтаж куелды, стена газеталары чыгарылды. Күренекле шагыйрьләрнең тел турындагы шигырьләрен сәнгатьле итеп сөйләүгә багышланган конкурс үткәрелде. Мәкаль һәм әйтемнәр, табышмаклар, юморескалар, тизәйткечләр әйтү ярышлары, телебезгә багышланган альбомнар төзелде. “И туган тел, и матур тел” темасына иҗади иншалар яздырылды. Урыннар билгеләнде һәм бүләкләр бирелде. Ел саен традицион тәртиптә һәр төркемдә көзге, кышкы тибигатькә багышланган, “Туган авылым”, “Әнием”, “Яраткан әсәрем” һәм башка темаларга студентлар иҗади иншалар язалар. Уңышлы иншалар аерым альбомга җыеп барыла. “И туган тел, и матур тел” темасына иҗади, иншалар конкурсында Зөлфия Гыйматдинова шәһәр күләмендә беренче урынны алды (“Тукай корабында” дигән мәкаләсе белән). Җыеп кына әйткәндә, укыту кабинетлары-укучылар белән турыдан-туры эшләү үзәге, иҗади хезмәт лабораториясе ул. Гомуми таләпләрдән чыгып, кабинетның паспортын булдырдым. Ул 9 бүлектән тора.
1. Кабинетның оештырылу елы.
	Кабинет мөдире
	Ничәнче елдан эшли?

	
	


2. Кабинет советы
	№
	Фамилия, исеме
	Кем, кайда эшли
	Кабинет советына кергән елы
	Кабинет советыннан чыккан елы

	
	
	
	
	


3. Кабинеттагы җиһаз
	№
	Исеме
	Саны
	Алынган елы

	1.
	Укытучы өстәле
	
	

	2.
	Парталар (саны)
	
	

	3.
	Урындыклар
	
	

	4.
	Шкаф
	
	

	5.
	Стеллажлар
	
	

	6.
	Класс тактасы
	
	

	7.
	Тартмалар
	
	


4. Техник чаралар

	№
	Исеме
	Маркасы
	Күләме
	Саны

	1.
	Киноаппарат
	
	
	

	2.
	Диапроектор
	
	
	

	3.
	Эпидиаскоп
	
	
	

	4.
	Фильмоскоп
	
	
	

	5.
	Кодоскоп
	
	
	

	6.
	Магнитофон
	
	
	

	7.
	Проектор
	
	
	

	8.
	Проигрыватель
	
	
	

	9.
	Компьютер
	
	
	

	10.
	Магнит такта
	
	
	

	11.
	Интерактив такта
	
	
	


5. Кабинетта төрле җайланмаларның сакланышы
	№
	Исеме

	1.
	Экран

	2.
	Тартмалар

	3.
	Грампластинкалар, диафильмнар, диапозитивлар, магнитофон тасмалары өчен җайланмалар.

	4.
	Техник чаралар өчен күчерелмә такта.


6. Сөйләм телен үстерү буенча материаллар 
	№
	Исеме
	Күләме
	Саны

	1.
	Портретлар
	1 компл.
	

	2.
	Диафильмнар:

Фонетика

Морфология

Синтаксис
	1 компл.

1 компл.

1 компл.
	

	3.
	Плакатлар:

“Дөрес укы һәм дөрес яз”

“Эш кәгазьләре үрнәкләре”

“Без туган телебезне яратабыз”
	1 компл.

1 компл.

1 компл.
	

	4.
	Сөйләм телен үстерү буенча диапозитивлар.
	1 компл.
	


7. Дидактик материаллар
	№
	Исеме
	Күләме
	Саны

	1.
	Таблицалар:
Фонетика һәм морфология

Гади җөмлә синтаксисы

Лексика (4 табл.)

Стилистика (2 табл.)

Кушма җөмлә синтаксисы (13 табл.)

Катлаулы төзелмәләр (5 табл.)

Тезмә кушма җөмләләр (5 табл.)

Иярченле кушма җөмләләр (3 табл.)
	1 компл.

1 компл.

1 компл.

1 компл.

1 компл.

1 компл.

1 компл.

1 компл.
	

	2.
	Татар теленнән югары сыйныфлар өчен мөстәкыйль эшләр
Х-ХI нче сыйныфлар өчен мөстәкыйль эшләр


	15 компл.

Барлыгы 45

30 .компл.
	

	3.
	Татар теленнән карточкалар 
	Һәр төркемгә 15 әр.
	

	4.
	Синтаксис буенча күнегүләр 
	15 әр.
	

	5.
	Төрле уеннар
	
	

	6.
	Сөйләм телен үстерү буенча сюжетлы рәсемнәр.
	
	


8. Кабинетта тупланган вакытлы матбугат һәм сүзлекләр.
	№
	Исеме
	Күләме
	Саны

	1.
	Татар теле һәм әдәбиятыннан методик кулланмалар 
	
	

	2.
	Газета һәм журналлар:

“Мәгариф”

“Фән һәм мәктәп”

“Мирас”

“Казан утлары”

“Сөембикә”

“Ялкын”

“Салават күпере”

“Республика Татарстан”

“Шәһри Чаллы”

“Татар әдәбияты тарихы”. 5 томда
	
	

	3.
	Сүзлекләр:
Татар теленең орфографик сүзлеге. ( Казан, 1978

Татарча-русча, русча-татарча сүзлекләр ( Казан, 1989

Татар теленең аңлатмалы сүзлеге

Татар теленең диалектик сүзлеге һ.б.
	15

10-15
	


Йомгаклап шуны әйтәсе килә. Элегрәк дәресләрдә кәгазьдән эшләнгән карточкалар кулланган булсак, ә хәзер дисклар, дискеталар, компьютер, интерактив такталардан файдаланабыз.

Татар телен дәүләт теле дәрәҗәсенә күтәрик диеп эшләсәк, без югарыда күрсәтелгән әсбапларны булдырырга һәм дәресләрдә кулланырга тиешбез.
Кабинеттагы методик ярдәмлек исемлеге
1. Актуальные проблемы двуязычия в Республике Татарстан. Материалы межрегиональной научно-практической конференции в честь 110-летия со дня рождения Г. Тукая. – Набережные Челны, 1997.
2. Асадуллин А.Ш. Методическое руководство к учебнику татарского языка для русскоязычных. – Казан, Мәгариф, 1988.

3. Гыйләҗев И.Г.: 6 нчы класста әдәбият дәресләре. – Чаллы, 1988.

4. Исламов Ф.Ф. Рус мәктәпләрендә татар баларына әдәбият укыту. 5 нче сыйныф. Укытучылар өчен методик кулланма. – Казан, Мәгариф, 1996.
5. Исмәгыйлева С.Г. Рус мәктәпләрендә белем алучы татар баларына татар әдәбиятын укыту. Укытучы өчен кулланма. – Казан, Мәгариф, 1993.
6. Максимов Н.В., Хәмидуллина М.З. Рус мәктәпләрендә татар баларына ана теле укыту. 6 нчы кл. Укытучылар өчен методик кулланма. – Казан, Мәгариф, 1997.
7. Максимов Н.В., Трофимова С.М., Хәмидуллина М.З. Татар теленнән диктантлар һәм изложениеләр җыентыгы. Татар урта мәктәпләренең 5-11 нче сыйныф укучылары өчен. – Казан, Мәгариф, 1998.

8. Программа по обучению татарскому языку русскоязычных учащихся для I-XI классов русской школы. ( Казан, Мәгариф, 1995.

9. Рус мәктәпләрендә укучы татар балалары өчен татар теле программасы I-XI сыйныфлар. ( Казан, Мәгариф, 1997.

10. Сәлимов Х., Гизетдинова Г.Х. Татар теленең орфоэпик сүзлеге. – Чаллы, КамАЗ нәшрияты, 1995.

11. Сафиуллина Ф.С., Ибраһимов Г.Б. Хикмәтле дә, бизәкле дә туган тел. (Гомуми урта белем мәктәпләре, гимназияләре һәм лицейларның 5-11 нче сыйныф укучылары өчен тел турында кызыклы материал). ( Казан, Мәгариф, 1998.
12. Сафиуллина Ф.С., Шарафиева Г.Р. Учат таблицы и схемы. Таблицы и схемы по татарскому языку для работы с русскоязычными учащимися. ( Казан, Мәгариф, 1998.

13. Таблицы по морфологии. 1-3 ч. Сост. Максимов Н.В.

14. Татар урта мәктәпләре өчен татар теленнән программа. ( Казан, Мәгариф, 1996.

15. Татар урта мәктәпләрендә укучы татар балалары өчен татар теле программасы. I-XI сыйныфлар.

16. Татар әдипләре. Портретлар. Төзүчесе Зарипов Э.Я.( Казан, Мәгариф, 1997.

17. Харисов Ф.Ф. Рус телендә сөйләшүче балаларны татарчага өйрәтүнең башлангыч чоры. Укытучы өчен методик кулланма. 1996.
18. Харисов Ф.Ф., Харисова И.М. Рус мәктәпләрендә татар баларына ана телен укыту. 5 нче сыйныф. Укытучылар өчен методик кулланма. ( Казан, Мәгариф, 1996.

19. Хәбибуллина З.Н., Гыйләҗев И.Г. Изложениеләр җыентыгы. Татар мәктәпләренең 5-9 нчы, рус мәктәпләренең 2-11 нче сыйныфлары өчен. Укытучы өчен кулланма. 1994.
20. Хәбибуллина Э.Н., Хайдарова Р.З., Зарипова К.М. Русско-татарский, татарско-русский словарь. – Набережные Челны, 1995.
21. Хайдарова Р.З. Сборник ситуативных упражнений по татарскому языку для русскоязычных учащихся. – Набережные Челны, 1998.

22. Юналеева Р.А., Абдуллина Р.Р. Русско-татарский, татарско-русский словарь. ( Казан, Мәгариф, 1997.

23. Яхин А.Г. 5,6-7,8,9,10,11-нче сыйныфлар. Татар әдәбиятын укыту. Укытучылар өчен кулланма. ( Казан, Мәгариф, 1995-1997.

24. Әсәдуллин А.Ш., Юсупова Р.А. Рус телендә сөйләшүче балаларга татар теле укыту методикасы нигезләре. ( Казан, Мәгариф, 1998.

25. Җәләлиев Ш.Ш. Татар халык педагогикасы. Дәреслек-хрестоматия. ( Казан, Мәгариф, 1997.

Кулланылган әдәбият исемлеге
1. “Татарстан республикасы халыклары телләре турында Татарстан Республикасы законы”.
2. Вәлиева Ф.С., Саттаров Г.Ф. “Урта мәктәп һәм гимназияләрдә татар телен укыту методикасы” – Казан, 2000.
3. Заһидуллина Д.Ф. “Урта мәктәптә татар әдәбиятын укыту методикасы” – Казан, 2000.

4. Габдраһманов Р. “Укучыларда белем алуга кызыксыну тәрбияләүдә татар әдәбияты кабинеты” – Казан, Совет мәктәбе, №1, 1978, 22 нче бит.
5. Тел һәм әдәбият кабинетларында булырга тиешле әсбаплар. ТИҮҮ хаты. – Казан, Совет мәктәбе, №8, 1978, 26-29 нче битләр.

6. Хөсәенов Н. “Татар теле, мәдәнияты һәм тарихы кабинеты”. – Казан, Мәгариф, №6, 1992, 24 нче бит.

7. Зельманова Л.М. “Кабинет русского языка в средней школе”. – Москва, 1981.

8. Җамалетдинова Л.М., Хәбибуллина З.Н. “Мәктәптә татар теле һәм әдәбияты кабинеты”. – Казан, 1981.

